
MUGIKORTASUN IRAUNKORRAREN EUROPAKO ASTEA 2013 LEIOAN

“MUGI ZAITEZ AIRE GARBIAGOAREN ALDE!”

 
Aurtengo lemarekin garraioak hiriko airean daukan eraginari buruz gogoeta egitera 
gonbidatu nahi dira hiritarrak. Halaber, hiritarrek aukeratzen duten garraio motaren 
arabera airearen kalitatea hobetzeko daukaten gaitasuna isladatzen du.

 
Hori dela eta, Udaleko Tokiko Agenda 21 eta Partaidetza Zinegotzitzatik zenbait jarduera 
antolatu dira Leioan irailaren 18tik 23ra bitartean, aldaketa txikienek ere (hala nola kotxea 
hartu beharrean bizikleta, garraio publikoa edota oinez joateko aukerak egitea) gure bizi-
kalitatea hobetu dezaketela agerian jartzeko:

 
- KERIK GABE MUGITZEN IKASI:

Kotxearekiko dauden alternatibak argiak eta benetazkoak izan daitezen nahi dugu.

Praktikatu eta proba itzazu hirian zehar mugitzeko modu osasuntsuago eta 
gozagarriagoak.

Patinak eta bizikleta biribila egongo dira hirian ibiltzen ikasteko (baldin badakizu, dakizuna 
partekatzera etor zaitez!!).

 
- HURRENGOA ELKARREKIN:

Mugikortasun Iraunkorraren Astea gai honi buruz gogoeta egiteko bai, baina haratago joan 
nahi dugu. 2011n Leioako auzoak furgoneta batean ibili genituen 2012ko Mugikortasun 
Astea antolatzeko hiritarren ideiak galdeginez eta bilduz. Hala egin genuen 2012koa eta 
gustoko izan genuen bizi izandako prozesua: denon artean eginez gustagarriago baita. 
Horregatik aurten berriro ere aterako dugu gure galdetegi mugikorra auzoz-auzo, zuon 
ideia guztien ekarpena egin dezazuen.

Eta zuk zer gustoko zenuke? Kontaiguzu!

 
- “BIZIBIDEAK, ESKOLARA OINEZ” GAIAREN GAINEKO LANTALDEAK:

Badira bizpairu urte Bizibideak-Eskolara Oinez ekimena abiatu genuela, eta ez zuen izan 
espero genuen arrakastarik. Orain gai hau berreskuratu nahi dugu interesgarri eta 
garrantzitsu deritzogulako, bai ikasleentzat eta baita udalerriarentzat berarentzat ere. 
Lantalde bezala, eta beti ere jolasaren bitartez, Bizibideak ekimena berriz ere abiatu nahi 
izanez gero zenbait zalantza edo gairen gaineko iritziak batu nahi ditugu orain.

 
-HIRI-GIMNASIA:

Gure udalerriko kale eta plazatan ariketa fisikoa egiteko proposamena da hau, aire 
zabalean eta lagunartean. Gurekin batera kirola egitera kaleratuko diren Nagusien Etxeko 
pertsonek gidatutako saio bat da.



Helburua guztion eskura dauden zenbait ariketaren bitartez jarduera osasungarriak 
praktikatzen ikastea da.

Zatoz eskeletoa elkarrekin mugitzera!

 
- IX. OINEZKOEN PAUSURA IBILALDIA:

Irailaren 21ean gure udalerrian zehar Oinezkoen Pausura Ibilaldiaren bederatzigarrena 
ibiliko dugu. Zebrari jarraiki, elkarrekin paseatuko dugu Leioako kale eta auzoetan zehar. 
Oinez ibili, solasean aritu, jolastu... Eraman beharrekoak: Oinetako erosoak, kapela (edo 
euritakoa), ur botilatxo bat eta boligrafo bat zuon iradokizun eta komentarioak jasotzeko 
(Leioako hirigintzan hobekuntzak egiteko denon artean).

 
- OZTOPORIK GABE MUGITUZ:

Ez zaitzala ezerk gelditu!! ONCE elkartetik etorriko zaizkigu euren egunerokoa 
partekatzera.

Ikusten ez duten pertsonek gure hirian zehar ibiltzerakoan zer sentitzen duten, zein oztopo 
aurkitzen dituzten edo zein trikimailu erabili behar dituzten biziko dugu.

Estali begiak eta ezagutu bestelako Leioa bat!!

 
- ISUN MORALAK:

Txarto aparkatutako kotxeek sortzen duten enbarazua ikustaraztea proposatzen dizuegu, 
isun sinbolikoen bitartez.

Sentsibilizazio dinamika honen bitartez gidariei ohartarazi nahi diegu oinezkoek kaleaz  
gozatzeko eta bertan ziur sentitzeko eskubidea dutela.

 
- KUTXATU:

“Eta oinezkoentzako kalea izango balitz... edo jolasteko parke bat, lorategi txiki bat...”

Eta ez kotxeentzako kalea...   Zuk nolakoa izatea gustoko zenuke?  Eraldatu dezagun 
kalea kartoiekin jolasean, oinezkoentzako dela irudikatuz.


